ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՄԱՐՏԻ 4-Ի ԹԻՎ 318-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ 25-Ի ԹԻՎ 806-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՈՒՄՆԵՐ



	1. Ֆինանսների նախարարություն
	30.12.2021թ․

	
	N 01/8-3/21594-2021

	1. Նախագիծ 1-ով նախատեսվում է ՀՀ կառավարության 04.03.2004թ. N 318-Ն որոշման.
- N 1 հավելվածը լրացնել նոր կետով, որը հնարավորություն կտա զինծառայության ընթացքում ստացած խեղման, վնասվածքի, հիվանդության պատճառով զորացրված անձանց, բուժման սկզբից 3 ամսվա ընթացքում, մինչև բժշկասոցիալական փորձաքննության ուղեգրումը դարձնել պետության կողմից երաշխավորված անվճար և աևտոնյալ պայմաններով բժշկական օգնության և սպասարկման շահառու (Նախագծին կից հիմնավորման համաձայն՝ նշված կետի մասով ՀՀ 2022թ. պետական բյուջեից լրացուցիչ գումարների հատկացման անհրաժեշտություն չի առաջանա), 
2) որոշման N 2 հավելվածի 36․1-րդ կետը լրացվելու է «Հեմոդիալիզի և պերիտոնեալ դիալիզի անցկացման ծառայություններ» բառով, ինչը հնարավորություն է տալու հեմոդիալիզի ծառայություններն իրականացնել պայմանագրային գումարով բյուջեի չսահմանափակման սկզբունքով (Նախագծին կից հիմնավորման համաձայն՝ նշված կետի մասով ՀՀ 2022թ. պետական բյուջեից կպահանջվի լրացուցիչ 250.0 մլն դրամ, հաշվարկ հիմնավորումները բացակայում են)։
	 Ընդունվել է:
Հաշվարկ-հիմնավորումը կցված է:

	 

	2. Նախագիծ 2-ով նախատեսվում է զինծառայողներին, հաշմանդամության զինվորական կենսաթոշակ ստացող նախկին զինծառայողներին, զինծառայության ընթացքում ստացած խեղման, վնասվածքի, հիվանդության պատճառով զորացրված անձանց բուժման սկզբից 3 ամսվա ընթացքում, մինչև բժշկասոցիալական փորձաքննության ուղեգրումը վերականգնողական ծառայությունների փոխհատուցումն ամբողջությամբ իրականացնել «Հայաստանի Հանրապետության պետական բյուջեի մասին օրենքի» «Առողջապահություն» բաժնի «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման շրջանակներում պայմանագրային գումարով բյուջեի չսահմանափակման սկզբունքով (Նախագծին կից հիմնավորման համաձայն՝ նշված կետի մասով ՀՀ 2022թ. պետական բյուջեից կպահանջվի լրացուցիչ 100.0 մլն դրամ, հաշվարկ հիմնավորումները բացակայում են)։
Այս կապակցությամբ հարկ է նկատի ունենալ, որ Նախագծի ընդունման արդյունքում պետության կողմից ստանձնվող լրացուցիչ պատրավորությունների գծով հատկացումների հարցին հնարավոր կլինի անդրադառնալ 2022թ. ընթացքում ՀՀ պետական բյուջեի եկամուտների բավարար հավաքագրման դեպքում, հակառակ դեպքում առաջարկում ենք քննարկել վերը նշված ծախսերը առողջապահության ոլորտի գծով 2022թ. ընդհանուր հատկացումների շրջանակներում իրականացնելու հարցը՝ առաջնահերթությունների վերանայման համատեքստում համապատասխան հաշվարկ հիմնավորումների և ոչ ֆինանսական (արդյունքային) ցուցանիշների առկայության պարագայում:
Միաժամանակ հարկ ենք համարում նշել, որ վերոնշյալ փոփոխությունները չեն բխում որևէ ռազմավարական փաստաթղթից:	
	Ընդունվել է:
Հաշվարկ-հիմնավորումը կցված է:

	

	2. Պաշտպանության նախարարություն
	11.01.2022թ․

	
	N ՊՆ/510/96-2022

	1. Դիտողություններ և առաջարկություններ չկան:
	 
	 

	3. Արդարադատության նախարարություն
	23.02.2022թ․

	
	N 01/27.1/7711-2022

	1. «Հայաստանի Հանրապետության կառավարության 2013 թվականի հուլիսի 25-ի թիվ 806-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ լրացումներ կատարելու մասին» ՀՀ կառավարության որոշումների նախագծերի (այսուհետ՝ նախագծեր) անվանումների մեջ անհրաժեշտ է վերանայել «դեկտեմբերի 2021 թվականի» բառերը:
	 Ընդունվել է:
	 

	2. Նախագծերի նախաբաններից անհրաժեշտ է հանել «Հայաստանի Հանրապետության» բառերը:
	Ընդունվել է:
	

	[bookmark: _GoBack]3. «Հայաստանի Հանրապետության կառավարության 2004 թվականի մարտի 4-ի թիվ 318-Ն որոշման մեջ լրացումներ կատարելու մասին» ՀՀ կառավարության որոշման նախագծի 1-ին կետի 2-րդ ենթակետի համաձայն՝ որոշման 2-րդ հավելվածի 36.1-րդ կետում «Մանկաբարձական բժշկական օգնության ծառայություններ» բառերից հետո լրացվում է «,Հեմոդիալիզի և պերիտոնեալ դիալիզի անցկացման ծառայություններ» բառերը։
Այդ առումով հարկ է նկատի ունենալ ՀՀ կառավարության 2004 թվականի մարտի 4-ի թիվ 318-Ն որոշման 2-րդ հավելվածի 33-րդ կետի 3-րդ ենթակետի պահանջները, որոնց համաձայն «Հեմոդիալիզի և պերիտոնիալ դիալիզի անցկացման ծառայություններ» ծրագրով բժշկական կազմակերպությունների պայմանագրային գումարները հաշվարկվում են սույն հավելվածի 32-րդ կետի 3-րդ ենթակետով սահմանված կարգով: Ֆինանսավորումն իրականացվում է բժշկական օգնության և սպասարկման փաստացի կատարված ծավալների դիմաց, տվյալ ծառայության համար Հայաստանի Հանրապետության կառավարության 2004 թվականի մարտի 4-ի N 318-Ն որոշմամբ սահմանված կարգով հաստատված գներով, սակայն ոչ ավելի, քան այդ մասով հաստատված տարեկան պայմանագրային գումարը:
Ելնելով վերոգրյալից գտնում ենք, որ ՀՀ կառավարության 2004 թվականի մարտի 4-ի թիվ 318-Ն որոշման 2-րդ հավելվածի 33-րդ կետի 3-րդ ենթակետի դրույթները նույնպես անհրաժեշտ է խմբագրել՝ նկատի ունենալով նախագծի 1-ին կետի 2-րդ ենթակետով առաջարկվող փոփոխությունը: 
Միաժամանակ, «,Հեմոդիալիզի և պերիտոնեալ դիալիզի անցկացման ծառայություններ» բառերն անհրաժեշտ է փոխարինել «,«Հեմոդիալիզի և պերիտոնեալ դիալիզի անցկացման ծառայություններ»» բառերով:
	Ընդունվել է:
	

	4. Նախագծերի 2-րդ կետերն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները: 
Միաժամանակ,  հարկ է նկատի ունենալ, որ նորմատիվ իրավական ակտը պարունակում է անցումային դրույթներ, եթե անձի իրավական վիճակը բարելավող նորմատիվ իրավական ակտին նախատեսվում է տալ հետադարձ ուժ, կամ անձի իրավական վիճակը բարելավող իրավական ակտին հետադարձ ուժ տալու համար անհրաժեշտ է սահմանել համապատասխան նորմեր: Այս դեպքում նորմատիվ իրավական ակտի անցումային դրույթներով սահմանվում են` նորմատիվ իրավական ակտը կամ դրա այն մասերը, որոնց տրվում է հետադարձ ուժ: Հիշյալ դիտողությունը բխում է «Նորմատիվ իրավական ակտերի մասին» օրենքի 13-րդ հոդվածի 6-րդ մասի պահանջներից:
	Ընդունվել է:

	

	5. Հայտնում ենք նաև, որ «Հայաստանի Հանրապետության կառավարության 2013 թվականի հուլիսի 25-ի թիվ 806-Ն որոշման մեջ փոփոխություններ կատարելու մասին» ՀՀ կառավարության որոշման նախաբանում լիազորող նորմ է նշված «Հանրային ծառայության մասին» ՀՀ օրենքի 26-րդ հոդվածի 3-րդ մասը: Հարկ է նշել, որ հիշյալ որոշումն ընդունվել է «Հանրային ծառայությունների մասին» 2011 թվականի մայիսի 26-ի ՀՕ-172-Ն օրենքի հիման վրա, որն ուժը կորցրել է 2018 թվականի ապրիլի 9-ին ընդունված «Հանրային ծառայության մասին» ՀՕ-206-Ն օրենքի 54-րդ հոդվածով: Այդ առումով գտնում ենք, որ որոշման նախաբանն անհրաժեշտ է խմբագրել՝ նշելով նոր լիազորող նորմ: Հիշյալ դիտողությունը բխում է ՀՀ Սահմանադրության 6-րդ հոդվածի 2-րդ մասի և «Նորմատիվ իրավական ակտերի մասին» ՀՀ օրենքի 13-րդ հոդվածի 1-ին մասի պահանջներից:

